
UIT DIE VOORSITTER SE PEN 
 
Terwyl amper die hele land regmaak om toe te maak, af te skaal en vakansie te hou is 

vrugteprodusente gereed om te begin oes, en in die geval van appelkose, alreeds klaar.  Die 

seisoen wat op hande is blyk baie belowend te wees en produsente moet die voordele wat dit vir 

ons inhou goed gebruik.  Ek glo tog dis belangrik om goeie dissipline te handhaaf en langtermyn 

verhoudings met Inmakers, en die verantwoordelikhede wat daarmee gepaard gaan na te kom.  

Dis nie lank terug dat kwotas of swak pryse of ongunstige weerstoestande wat swak gehalte 

veroorsaak die bedryf negatief beïnvloed het nie.  Ek wil Produsente aanmoedig om kontrakte met 

Inmakers te eerbiedig sodat die bedryf vir ‘n slag stabiliteit kan ervaar.  Daar is wel geleenthede 

wat opduik as gevolg van ‘n verandering in die omgewing waarin ons sake doen, en die 

geleenthede moet aangegryp word.   

Dit is verblyend dat daar ‘n oplewing in ons bedryf is en die positiwiteit sal hopelik vir alle rolspelers 

in die bedryf en vir dié wat afhanklik is van die bedryf langtermyn voordele inhou.  In ’n langtermyn 

bedryf moet daar nie korttermyn besluite geneem word nie.  Ons het genoeg voorbeelde waar dit 

in die verlede so gedoen is tot nadeel van ons bedryf.  Daar word gesê die wiel draai – kom ons 

probeer dat hy so lank as moontlik bo bly! 

 

 

Die IPV het ook ‘n goeie jaar ervaar ten opsigte van al die take wat hy uitvoer.  As lede van die 

Vereniging kan ons opreg dankbaar wees dat ons sulke bekwame personeel het wat op verskeie 

fronte verseker dat ons aan die voorpunt bly in die Wêreld Inmaakbedryf.  Dankie aan almal wat 

‘n rol in ons bedryf speel vir hulle goeie werk. 

Ek wens alle Produsente en ander Rolspelers in die bedryf sterkte toe vir die komende seisoen en 

mag almal ‘n Geseënde Kersfees ervaar. 

ANTHONY DICEY 

  

Wiehahn Victor, Hoof Uitvoerende Bestuurder en Anthony Dicey, Voorsitter van Inmaakvrugte Produsente Vereniging 

Another eventful year is drawing to a close. The key focus area remains the regulatory environment and in 

particular that related to the Department of Agriculture.  On the one hand a process of modernizing and 

upgrading the current regulations applicable to fruit juices in South Africa is in full swing.  SAFJA presented 

its proposed amended regulations, largely based on which DAFF published for public comment.  Currently 

the feedback received is being evaluated and we aim to finalize this during the course of 2016. This process 

is running satisfactorily and will benefit all industry stakeholders including our consumers. 

 

On the flip side these regulations must then be complied with and there has been considerable discussion 

throughout the year with DAFF regarding their inspection and analytical services and capacity.  This 

monitoring process in respect of fruit juices as well as many other regulated products has not been 

satisfactory.  In this regard SAFJA has done its best to assist by developing sophisticated screening methods 

with the University of Stellenbosch and also commissioned testing of product content.  DAFF have recently 

indicated their intention to outsource their inspection services in respect of regulated products to 

appointed assignees, however the downside being that this will have to be funded by the relevant 

industries.  SAFJA is integrally involved with this process to ensure that the best interests of the industry 

and its consumers are served and this will remain a key focus area for 2016. 

A very successful Fruit Juice Summit was held in Antwerp conveniently scheduled in the week prior to 

Anuga.  It was attended by some 500 delegates from across the globe including SAFJA and a number of our 

SA companies and many informative discussions were held on both technical and marketing topics.  It was 

very interesting to see the efforts of the European and Citrus juice industries to launch marketing 

campaigns to promote the positive attributes of fruit juice, especially in wake of the often unsubstantiated 

criticisms of fruit juice and even fresh fruit as part of a balanced diet within a healthy lifestyle.  A number 

of other countries have similar programmes and SAFJA will consider promotions for the SA market during 

2016.  We also used the opportunity to attend the IFU (International Fruit Juice Association) general 

assembly where after many moved to the Anuga Food Exhibition in Cologne to both assess world supply 

and demand as well as to meet their export customers from all over the world.  The past few years have 

seen substantial growth in fruit juice exports and we hope that this positive trend will continue into 2016. 

SAFJA wishes its stakeholders all the best with the upcoming summer harvests and a rewarding festive 

season. 

Rudi Richards                                  December 2015                                           www.safja.co.za 

 

 

     S A Fruit Juice Industry 

 

REVIEW 2015 

http://www.safja.co.za/

VESTIGING-EN PRODUKSIEKOSTES 
 
 

Hieronder is begrotings van vestigings- en produksiekostes vir die Inmaakvrugtebedryf per hektaar 

vir 2015.  Die syfers is verkry uit begrotings en is nie werklike fisiese opnames onder produsente 

nie.  Die opgesomde syfers is met die hulp van groepe produsente in die onderskeie areas bereken. 

 

VESTIGINGSKOSTE RAND PER HEKTAAR 

Kostes Appelkose 

Klein Karoo 

Perskes 

Klein Karoo 

Perskes 

Ceres 

Pere 

Ceres 

Veranderlike koste 85 859 87 534 109 152 150 078 

       Bome 16 117 17 792 27 800 65 224 

       Grondvoorbereiding 23 488 23 488 23 488 22 500 

Diverse Uitgawes 33 524 36 187 48 624 49 261 

TOTAAL 119 383 123 721 157 776 199 339 

 

     

PRODUKSIEKOSTE RAND PER HEKTAAR 

Item Appelkose 

Klein Karoo 

Perskes 

Klein Karoo 

Perskes 

Ceres 

Pere 

Ceres 

Veranderlike koste 49 697 62 410  73 350 67 514  

      Voor-oes 42 061 57 700 56 494 53 467 

      Oeskostes 7 636 4 710 16 856 14 047 

Diverse Uitgawes: 

Ingesluit: Rente op 
Bedryfskapitaal, Depresiasie en 
Vervanging 

37 406 38 658 33 431 34 198 

TOTAAL 87 103 101 068 106 781 101 712 

 

Wiehahn Victor – Inmaakvrugte Produsente Vereniging 

PLANTVERBETERING 
Die Sagtevrugteplantverbeteringsvereniging (SPV) en die Sagtevrugteplantverbeteringskema 

(SKEMA) word in hierdie artikel deur Jacques Ferreira van Plant SA bespreek. 

Die SPV is in 1990 deur die bedryf gestig met die doel om beter plantmateriaal vir kwekerye en 

produsente daar te stel.  Die lede van die SPV bestaan tans uit: 

¶ Vyf produsente-organisasies (DTD, SAAPPA, SASPA, SATI en IPV); 

¶ Vyf Plantverbeteringsorganisasies (PVO’s, nl. ERNITA, STARGROW, SAPO, TOPFRUIT en 

VITITEC); 

¶ Twee kwekersverenigings SAWKV (wingerdkwekers) en SKV (sagtevrugteboomkwekers). 

Die skema is afgekondig onder die Plantverbeteringswet (Wet 53 van 1976) en bevat tans die 

reëls en regulasies waaraan kern-en steenvrugte sowel as tafel-en droogdruiwe moet voldoen vir 

sertifisering.  Vereistes t.o.v. sertifisering volgens die skema bestaan hoofsaaklik uit: 

1. Eenheidsvereistes (vir kern-, grondves-, moeder- en kwekery- eenhede); 

2. Fitosanitêre vereistes (plante moet visueel vry wees van sekere insekte asook virus-, swam- 

en bakteriese siektes , asook vry toets van sekere gelyste virusse); 

3. Fisiese vereistes (sekere minimum fisiese vereistes word voorgeskryf). 

Sertifisering van plantmateriaal uit blokeenhede (Kern-, grondves- en moederblokke) deur 

Plantverbeteringsorganisasies (PVO’s) 

Kwekerye verkry hul gesertifiseerde bo- en onderstok materiaal vanaf geregistreerde 

moedereenhede wat bestuur word deur PVO’s.  PVO’s se werknemers wat kwalifiseer word deur 

die skema as interne inspekteurs gemagtig om te help, verseker dat die plantmateriaal van elke 

geregistreerde blokeenheid aan die vereistes van die skema voldoen.  Blokeenhede word vir 

gelyste virusse getoets met óf ELISA of PKR toetse volgens 'n spesifieke program waarvolgens 

die SPV dan bepaal watter blokke kwalifiseer vir sertifisering en uitreiking. 

Sertifisering in kwekerye 

Kwekery inspeksies word drie keer per jaar in die somer, herfs en winter deur geregistreerde 

skema inspekteurs uitgevoer.  In die winter word die finale inspeksies gedoen.  Slegs bome wat 

aan al die vereistes in terme van die fisiese vereistes asook naspeurbaarheidskontroles voldoen 

word goedgekeur om met die skema se blou of kandidaat sertifiseringsetikette ge-etiketteer te 

word.  Kandidaat status is vir variëteite wat nog nie op die amptelike variteitslys verskyn nie, blokke 

wat nog nie tipe-eg verklaar is nie, of waarvan die klone nog nie aan al die fitosanitêre vereistes 

voldoen nie. 

 

 

 

 

 

 

 

 
A 

 

 

A 

Fig. 1: A. Voorbeeld van 'n gesertifiseerde etiket (Blou); B. 'n Kandidaat (K) sertifiseringsetiket. 
 

B 

EEN SKEMA VIR PLANTVERBETERING 

 
Die SA Plantsertifiseringskema vir Sagtevrugte en Wingerd is in November 2015 deur die SPV asook die 
WVV (Wyndruifverbeteringsvereniging) goedgekeur. 

¶ Hierdie skema sal die vorige afsonderlike Plantsertifiseringskema’s vir Wyndruiwe en Sagtevrugte 
vervang. 

¶ Dit is ‘n verbetering aangesien bogenoemde skema’s grootendeels ooreengestem het en tafel-en 
droogdruiwe apart onder die SPV sorteer het, terwyl wyndruiwe onder die WVV 
(Wyndruifverbeteringsvereniging sorteer het). 

¶ Die nuwe EEN SKEMA bestaan uit 2 bylaes nl. 1) Kern- en Steenvrugte, en 2) Wingerd. 

¶ Geen noemenswaardige veranderinge is aan die bestaande Sagtevrugteskema, wat reeds uit 2 Bylaes 
nl. 1) Kern-en Steenvrugte, en 2) Tafel-en droogdruiwe bestaan het, aangebring nie. 

 

PERE 2015 

BOSTAM 

GEPLANT / 

GE-ENT   GETAL GETAL 

VARIËTEIT 

B 

(Gesertifiseerd) 

K 

(Kandidaat) O (Ongesertifiseerd) 
GEPLANT / 

Okuleer UITGEHAAL 

PACKHAM'S TRIUMPH 455 920 4 920 24 135 484 975 359 828 

FORELLE        0 61 905 162 642 224 547 159 962 

CAPE ROSE      0 82 108 33 893 116 001 54 126 

EARLY BON CHRETIEN 0 100 361  1 610 101 971 66 458 

CELINA         0 3 000 88 332 91 332 67 105 

ROSEMARIE      58 798 47 7 175 66 020 50 560 

ABATE FETEL    30 252 4 581 6 534 41 367 33 443 

RODE DOYENNE   0 1 300 30 620 31 920 31 532 

CLAPP'S FAVOURITE 17 459 0 1 967 19 426 14 624 

 

Tabel 1: Top nege peer variëteite geplant in kwekerye vir 2015 

 

STEENVRUGTE 2015  

VRUGSOORT BOSTAM 

GEPLANT / 

GE-ENT   GETAL GETAL 

 VARIËTEIT B (Gesertifiseerd) 
K 

(Kandidaat) 
O 

(Ongesertifiseerd) 
GEPLANT / 

Okuleer UITGEHAAL 

Pruimedant 

  

VAN DER MERWE 1 4303 0 4 940 19 243 9 225 

TULARE GIANT 0 0 3 232 3 232 1 930 

Appelkoos 

  

BULIDA         3 5430 6 000 7 000 48 430 26 270 

FARALIA        0 0 25 042 25 042 11 300 

Nektarien 

  

ROYAL RUBY  0 0 31 814 31 814 27 073 

ARCTIC WOLF 0 0 23 648 23 648 19 837 

Perske 

  

CASCADE        19 2354 0 10 192 364 156 939 

SANDVLIET      10 9065 1 700 0 110 765 85 043 

 

Tabel 2: Top twee Steenvrug variëteite per vrugsoort geplant in kwekerye vir 2015 

 

JACQUES FERREIRA, PLANT SA 

Die plaasmense het gewoonlik op Kersdag ‘n bymekaarkom op die plaas gehad.  ’n Klein erediensie   

waar die boer self uit die Bybel lees en ‘n boodskappie op sy manier gebring het.  Daar was 

gewoonlik een of twee met ‘n kitaar; dan het die klomp lekker gesing en as ware so Kersfees gevier.  

Die plaaskindertjies het soms hul eie Kersspel opgevoer onder leiding van ‘n Créche moeder of die 

plaasvrou self. 

Dit was ‘n mooi Tradisie onder ons plaasmense! 

Baie dinge het intussen verander…Die werkgewer sowel as werknemer se verantwoordelikhede, 

werksdruk en politieke probleme het daartoe gelei dat beide se rolle op die plaas verander het. 

Vandag is Kersfeestyd op vrugte plase ‘n dolle gejaag vir beide rolle.  Selfs op Oukersdag moet daar 

nog vrugte gepluk en weggery word.  Die stof staan gewoonlik hoog op dié dag om alles net klaar 

te kry voor Kersdag.  

Die werknemers word gewoonlik op Ou Kersdag dorp toe gevat.  Dan besluit elkeen wat hy/sy met 

die Kersdag gaan doen.  Party koop heerlike kos en ook geskenkies vir die kinders.  Maar die groot 

meerderheid sal geld en energie mors op drinkgoed wat maak dat hulle die hele Kerstyd nie instaat 

is om Spesiale herinneringe vir hulself en die kinders te ontwikkel nie. 

Ons as werkgewers moet ‘n Kersgevoel skep waarna elke kind so soek veral by die kinders wat nie 

by hul huise Kersfees vier nie.  Kinders hou vas aan mooi herinneringe. 

Op Scheepersrust gee ons nog Kersetes vir die werknemers, geskenkies vir die kinders en Pa Koos 

gee elke jaar ‘n Kersboodskappie vir almal op die plaas!!   

Daar sal ook vir elke werknemer, wat op Kersdag inkom plaas toe met mooi wense en Kersgroete, 

’n spesiale “X-Mas Box” wees!! 

Werkgewer en werknemer is so afhanklik van mekaar en leef so na aan mekaar op die plaas.  Dis 

Uiters noodsaaklik dat werkgewers en werknemers in harmonie saamwerk.  Daar moet ‘n 

vertrouens verhouding wees om as ‘n span saam te werk.  Ons kan nie Kersfees vier sonder om 

ietsie met mekaar te deel nie.  Hoe beter kan ons nie die jaar met ‘n hoogtepunt afsluit, maar ook 

oestyd begin met ‘n Omgee Kerstyd wedersyds nie!! 

Kom ons maak Kersfees 2015 ‘n spesiale een.  Reik uit na die mense wat naby en om jou bly. 

Kersfees onder ons plaasmense!! 

Pa Koos vertel hoedat hy in 1974 sy plaas op Sutherland verkoop 

het om weer op Montagu te koop, Scheepersrust (waar hy nog 

steeds bly).  

Hy vertel hoe die plaasmense in daardie dae op Ou Kersaande 

deur die nag by al die omliggende plaashuise omgestap en 

kersliedere gesing het.  Die boervrouens het dan weer op hulle 

beurt die koekies en koeldrank aan die groepies uitgedeel! 

Hier is ‘n paar idees op plase: 

*Maak lekkergoed pakkies op, selfs klein geskenkies vir al die kinders.  Laat hulle in ‘n kringetjies 

sit en aanstuur op maat van musiek of met ‘n liedjie wat die kinders self sing.  Elke kind vat die 

pakkie wat op sy/haar skoot beland. 

*Rol Kersliedere van die Internet af en laat die kinders onder begeleiding van ‘n mamma die liedjies 

leer en die aand van oukersaand vir die mense sing.  Hulle is baie lief vir mooi aantrek en opvoer. 

*Skep ‘n plek/stoor waar die plaaswerkers bymekaar kan kom om hierdie aktiwiteite te doen en 

Kersfees te vier.  Dit hoef nie lank te duur nie.  

*Sluit af met ‘n Kersboodskappie en ligte verversings. 

 

ONTWIKKEL WEER DIE TRADISIE WAT IEWERS VERLORE GEGAAN HET. 

“Ons beste bedoelings het iewers Afdraaipad gevat en in droë leegtes beland.  

Moenie dat nog ‘n Kersfees met waardelose begeertes tussen stukkende papiere rondlê nie! 

Vergeet van die Goedkoop gesindheid van “Happy X-Mas”. 

Skep eerder ‘n mooi opregte Kersfees Tradisie op plase wat dalk weer voortgesit kan word!!!!! 

 

Ontwikkel weer die Omgee Kersfees Tradisie 

ILSE ESTERHUYSE, SCHEEPERSRUST  

Terwyl alles val, val die mensbomme en AK47’s Parys in en ek hoop dat die wêreld gebeure die 

waansin van Suid-Afrikaners se self-vernietiging gaan stop, maar nee – die studente (en kamstige 

studente) kry `n tweede asem en die universiteite kry opnuut `n momentum van vernietiging. 

`n Gees van onderskeiding is `n gawe wat min beskore is en in die wêreld wat stamel van die een 

angswekkende nuusgebeure na die ander.  Die menslike psige kry nie kans om te herstel en tot 

verhaal te kom nie.  Juis omdat daar so min tyd vir gewone siele is om die gebeure te verteer, weet 

ek dat die vele media voere sensasie uitkots in die wedloop na saktye, sirkulasiesyfers en politieke 

druk.  Die kopspasie om patrone uit te ken, om die onderstrominge te herken en die manipulasie 

te verstaan, is beperk. 

x 

 

 

Tekenend van die gees blyk reg al meer na verkeerd neig en verkeerd word toenemend as reg 

aanvaar. So al laggende, fall iedere bakermat wat eeue en dekades se harde werk en breinkrag 

van `n vorige generasie Suid-Afrikaners geverg het. 

Soos my jare lange gunsteling Milan Kundera dit stel: “ As God slowly departed from the seat 

whence he had directed the universe and its order of values, distinguished good from evil, and 

endowed each thing with meaning, Don Quixote (en so ook elkeen van ons) set forth from his 

house into a world he could no longer recognize. In the absence of the Supreme Judge, the world 

suddenly appeared in its fearsome ambiguity, the single divine Truth decomposed into myriad 

relative truths parcelled by men. Thus born the world of the Modern Era…”   

Die moderne era met die rede wat seëvier, word al die waardes wat oor eeue uitgebeitel en geërf 

is vaaf die Middel Eeue verroes en verouderd en word Waardes deur Rasionaliteit vervang. “…But 

just when reason wins a total victory, pure irrationality (force willing only its will) seizes the world 

stage, because there is no longer any general accepted value system to block its path.”  So is die 

lag van die agbare President een van die sigbare dade in `n wêreld sonder waarde stelsel. `n 

President wat sy eie beeld verklap deur sy optrede.  Gedrag wat Danté akkuraat stel: “In any act, 

the primary intention of the one who acts is to reveal his own image.” 

Die verwarde en oorblufte gevoel van die vlietende tydsgees van die 21ste eeu is tekenend sigbaar 

in die sinneloosheid en argeloosheid waarmee mense leef – leef vir vandag, hou partytjie, brand 

af, breek af, verantwoordelikheid leef en deugsaamheid is vir die voëls.  Laasgenoemde Westerse 

gees teenoor die blaas-myself-op vir `n fundamentalistiese idee; gierigheid onder `n kombers van 

Rhodes must fall, Fees must fall en so is daar in ons dierbare 

Vaderland min wat staan…alles ‘fall’ in die oorlog wat Suid-

Afrikaners al voor die Anglo Boere Oorlog teen hulself voer!  Met 

meer as R40M se skade (as ek Die Burger 21 November 2015 se 

statistiek as `n riglyn kan gebruik) in die selfvernietigende orgie 

van afbreek, lees ek wat Norman Thomas, sosialis en sosiale 

hervormer, waarskynlik in die sestigers tydens die studente 

betogings geskryf het, dit lui:  ñIf you want a symbolic gesture, 

donôt burn the flag, wash it.ò 

President Zuma se lag in die parlement, wat herinner aan `n 

gruwelflim, was `n skokkende minagting teenoor Suid-

Afrikaners.  Die gruwellag, terwyl Eskom, Telkom, SAL, 

Transnet, Sonkem, SAUK, PRASA, die SAP, die howe en nog 

wat, vorentoe en agtertoe steier.   

 

 

OPBOU OF AFBREEKt 

godsdiens en nasionalisme; magsdronkes van lande wat die arm magteloses aan die belofte van 

`n beursie of `n AK47 rondlei.   

In die prentjie van die wêreld sien ons die prentjie van onsself sonder waardes met rasionaliteit in 

sy Skarlaken Pimpernel voorkoms.  “In any act, the primary intention of the one who acts is 

to reveal his own image.” 

In die verwarrende teenstrydighede is Suid-Afrika waarskynlik die land wat die wêreld die beste 

verteenwoordig van alle lande.  Suid-Afrika is die ooste en die weste; die eerste- en die derde 

wêreld; alle wêrelddele vorm Suid-Afrikaners en Christen, Jood, Hindu en Mohammedaan bly al 

vir `n eeu of wat saam in die land.  Europeërs, Indiërs, Bataviers, Chinese, Khoisan en Afrikane is 

die basis van ons mense se gene. 

As diverse groepie hier aan die Suidelike punt van Afrika, het ons oor die afgelope eeu deur ons 

optrede `n beeld van verkeerde keuses uitgebeitel wat geskiedkundige monsterbeelde geskep het.  

Die verkeerde keuses wat juis gemaak is omdat daar nie `n gees van deursigtigheid was nie.  Die 

verkeerde keuses is gemaak omdat daar na leiers geluister is met kortsigtige planne, leiers met 

wraak as die onderliggende motief en ego’s wat groter was as hul intelek.  Goeie bedoelings het 

die pad hel toe geteer – onder andere Afrikaner Nasionalisme, Apartheid en diplomatieke keuses 

gegrond op wraaksug vanuit dit wat in die verlede gebeur het.  “In any act, the primary intention 

of the one who acts is to reveal his own image.”  Afrikaners se swak selfbeeld is geskep deur 

die aftakeling van die Anglo Boere Oorlog.  Die swak selfbeeld het gemanifesteer in `n 

verwoestende wit nasionalisme wat uitgeloop op `n stelsel genaamd Apartheid.  Die ekonomiese 

skade daarvan was ongekend. 

In wyd lees en inneem wat slim geleerdes kwytraak en met `n versugting na `n Gees van 

Deursigtigheid gee die aksies van ons landsleiers `n al duideliker beeld wat deur hul optrede 

uitgebeitel word.  Die leiers van swart nasionalisme se optrede herinner toenemend aan die swak 

selfbeeld van Afrikaners wat die res van die land se diverse mense nie `n plek in die son gegun 

het nie.  Die nuwe magsdronk generasie swart leiers neem die swart nasionalisme nog verder deur 

`n “everything must fall – except our own bank accounts and lifestyle” benadering.  Die beeld wat 

uitgebeitel word deur die huidige landsleiers het toenemend die volgende gelaatstrekke: 

`n Georkestreerde benadering om die skoolstelsel nie te laat werk nie, universiteite te ondermyn, 

verdienstelike studentebeurse te weerhou – waarskynlik sal geskoolde en opgeleide kiesers sien 

die keiser is kaal.  Hou Suid-Afrikaners dus so ongeletterd as moontlik. 

Blokkeer ondernemings sodat werksgeleenthede nie geskep word nie – werkers met `n inkomste 

is minder afhanklik van die staat en mag `n bedreiging inhou.  Werkloses is makliker om te 

manipuleer. 

Suid-Afrika word Internasionaal deur diplomatieke skuiwe afgesny van die lande wat bereid is om 

hulp te verleen en die isolasie werk tot voordeel van mag vir moonthede wat natuurlike hulpbronne 

kort.  Daardeur kan Suid-Afrika ook bande vorm met die wêreld van misdaad wat sterker is as 

regerings.  Misdaad kartelle wat onafhanklik van die wêreld funksioneer baat by state met korrupte 

stelsels.  

Bevorder disfunksionaliteit van dienslewering aan Suid-Afrikaners en in die disfunksionaliteit wink 

geleenthede om mag te sentraliseer.  Stel die burgers van Suid-Afika in loopgrawe op teenoor 

mekaar deur politieke uitsprake, wetgewing, sportkwotas en derglike.  Sodoende is dit veel 

makliker om korrupsie te stand te hou en mag te bewimpel. 

Die ekonomiese skade van dié aksies is ongekend. 

“In any act, the primary intention of the one who acts is to reveal his own image.”   

Vir Kersfees wens ek `n beeld van Suid-Afrika waar waardes weer die drywer raak vir Suid-

Afrikaners se aksies, sodat die Fall, brand, moor en verwoes vervang word met `n gees waar ons 

die bloed en woede uit ons Suid-Afrikaanse vlag kan was en begin moue oprol, skouer aan die 

wiel sit en bou aan hierdie land. Praat en afbreek bring `n land nêrens - : ñIf you want a symbolic 

gesture, donôt burn the flag, wash it.ò 

`n Geseënde Somerson Kersfeës met `n belofte en realiteit van reën vir daar waar dit nodig is… 

Met erkenning aan “The Art of the Novel” deur Milan Kundera en “Jan Smuts – unafraid of greatness” deur Richard Steyn. 

DEIDRE EIGELAAR, ACHTERVLEI 

 

 

PITTE IN DIE BOS / FRUIT BITS 
 

 

 

 

 

 

 

 

 
 
 
 
 
 

 
 
 
 
 
 

OESSKATTING 

Die Oesskatting van die totale oes vir die 2015/2016 seisoen teenoor die werklike oes 
van 2014/2015 seisoen word hieronder gegee. 
 

VRUGSOORT WERKLIK 2014/2015 SKATTING 2015/2016 

Appelkose 31 739 29 330 

Taaipitperskes 171 175 163 460 

BC Pere 106 158 104 400 

 
WIEHAHN VICTOR, IPV 

BOOMSENSUS 2015 
Dit is weer tyd vir die jaarlikse boomsensus van die Sagtevrugtebedryf.  
Sensusvorms is reeds aan produsente gestuur.  Dankie vir die wat reeds die 
vorms voltooi het en aan die ander wil ons vriendelik vra om so spoedig 
moontlik werk te maak van die boomsensusvorms.  U samewerking word 
waardeer. 

WIEHAHN VICTOR, IPV 
 

SOUTH AMERICAN PEACH PRODUCTION 
Sources in both countries Chile and Argentina noted that the weather is being 
“unusual” but had not had any negative effect on peach fruit so far.  In Chile it 
is going well although they had a colder than normal and rainy spring.  The 
harvest volume for peaches could be higher than last year.  Neighbouring 
Argentina is experiencing a similar weather pattern.  The peach crop so far, 
is developing well, no peaches were effected by frost, as per last year.  

FOODNEWS 

Mag julle hierdie Christusfees Seisoen 
goeie gesondheid, veiligheid, vrede, 

vreugde & liefde as geskenk 
uit die Vader se hand ontvang. 
Ons bid dat God jou sal seën 
ÍÅÔ ȬÎ 7ÏÎÄÅÒÌÉËÅ +ÅÒÓÆÅÅÓ  

& 
ȬÎ 6ÏÏÒÓÐÏÅÄÉÇÅ .Õ×Å *ÁÁÒ 

 

We wish all our Krat Readers  

A Blessed Festive Season & a Wonderful 2016! 

Chairman, Board Members & Staff 

Canning Fruit Producersõ Association 
 

 

Aan al ons Krat Leasers 

ôn Gese±nde Feesseisoen & Wonderlike Nuwe Jaar! 

Voorsitter, Raadslede & Personeel 

Inmaakvrugte Produsente Vereniging 
 


